
1797 թվականի ամառնամուտին ներկայիս Ռուսաստանի Դաշնության Ստավրոպոլի 
երկրամասի արեւելյան տափաստանով հոսող Ղուրա գետի մոտ հիմնադրվել է Կասպից 

ծովի արեւմտյան ափին տարածված Մուշկուրի գավառից վերաբնակեցված հայերի էդ ի - 
սիա (հայերեն' Ե դեսիա ) գյուղը1, որն այժմ ունի 1200 ծուխ եւ ավելի քան 6000 զուտ հայ 

բնակիչ: Նրանք Հա յ Առաքելական Եկեղեցու զավակներն են, ունեն 1914 թ. կառուցված 
Սուրբ Աստվածածին եկեղեցին, կենցաղում ճշտորեն հետեւում են նախնիներից փոխանց

ված ազգային սովորույթներին: Սակայն եդեսիացիները խոսում են թուրքական բարբառով, 
որը Մուշկուրի գավառում ապրած նրանց նախնիներին պարտադրվել է 18-րդ դարում:

Համախումբ ապրող այս մեծ համայնքի ավագներն ի սկզբանե մտահոգվել են եդե- 
սիացիների ազգային նկարագրի պահպանման եւ քրիստոնեական հավատքի ամրության 

խնդիրներով: Նոր հայրենիքում հաստատվելուց հետո անմիջապես հիմնել են եկեղեցի, 
այնուհետեւ նրան կից բացել հայկական դպրոց, որը հայերեն իմացող ուսուցիչների բացա

կայության պատճառով փակվել է վաթսուն տարի առաջ: 1990-ական թվականների կեսե
րին Սուրբ Ասվածածին եկեղեցու վերաբացման հետ գյուղի ռուսական դպրոցում վերսկսվել 

է հայոց լեզվի ուսուցումը: Անցած դարում, հատկապես խորհրդային պետության կրոնամեր- 
ժության տասնամյակներին, եդեսացիների ազգային նկարագրի պահպանմանը նպաստել, 

փակված եկեղեցուն ինչ-որ չափով փոխարինել են գյուղի' շուրջ մեկ տասնյակ տոհմերի 
սեփականությունը հանդիսացող «օջախները» կամ «Սուրբ օջախները»2, որոնք իրենց հետ 

նախահայրենիք Արցախից Մուշկուրի գավառ, իսկ Մուշկուրից այստեղ են բերել այդպի
սիք ունեցած տոհմերի նախնիները: Այդ տոհմերից են Դանիելյանները, Բաբայանները, 

Զարգարյանները, Խուդաբաշյանները, Սահակյանները, Աթանեսյանները, Դավթյանները, 
Յուզբաշյանները, Միհրանյանները: Նրանք բոլորն էլ համերաշխորեն վերապատմում են 

նախնիների հաղորդումն այն մասին, որ «Սուրբ օջախի» ի հայտ գալն իրենց տոհմում կապ
ված է շատ հին անցյալում նա խ ա պ ա պ ի հետ կատարված հրաշագործության կամ նրան 

երազ եկած սպ իտ ա կ մորուքա վոր, ձեռքին' խ ա չ, գ լխ ի ն  լուսա պ սա կ ունեցող ծերու- 
նու հետ : Եւ դարերի ընթացքում տոհմական սրբությունը տնօրինելու իրավունքը պար

տադիր փոխանցվել է արական գծով' հորից ավագ որդուն կամ միակ տղային, իսկ ավագ 
որդու' գյուղից բացակա լինելու (այլ տեղ բնակվելու) դեպքում' տանը հորը փոխարինող 

կրտսեր որդուն:

1 Ռ. Սիմոնյան, Եդեսիա, Երեւան, 1998:
2 Հ . Պ ետ րոսյա ն, Քարաբլուրի նորագույն սրբարանը եւ «սուրբ օջախների» պաշտամունքն Արցախում, 

«Հայոց սրբերը եւ սրբավայրերը, ակունքները, տիպերը, պաշտամունքը», Երեւան, 2001,էջ 350:

Խուդաբաշյանների «Սուրբ օջախր», որին վերագրվում են զորավոր հատկություններ, 

ներկայումս գտնվում է Իվան Ռոմանի Խուդաբաշեւի տանր: Նրան հայտնի է Գեւորգ նա- 

խապապր, որր տոհմական սրբությունր փոխանցել է իր Մկրտիչ տղային: Մկրտիչն ունե

ցել է Արշալույս, Ռոման, Գերասիմ եւ Գեորգի անունով տղաներ: Ավագր մեկնել է ռազմա

ճակատ եւ զոհվել: Իրար հետեւից իրենց րնտանիքներն են կազմել կրտսեր եղբայրներր: 

Գերասիմր տեղափոխվել է Կուրսկայա ստանիցա: Մահանում են ծնողներդ Երբ գալիս է 

Ռոմանի եւ Գեորգիի բաժանվելու պահր, նոր են զգում, որ հայրր լույս աշխարհին հրա

ժեշտ է տվել' առանց սրբությունր տնօրինելու իրավունքր փոխանցելու: Այս առթիվ տեղի է 

ունենում Մկրտիչի տոհմի «գագաթնաժողովր»: Գերասիմն ու Գեորգին տոհմական «օջա 

խի» տիրոջ իրավունքն ու պատասխանատվությունր սիրահոժար դնում են ավագ եղբոր' 

Ռոմանի վրա: Երեսունութ տարի անց Ռոմանն իր մահից առաջ, տոհմական սրբությունն 

օրհնանքով հանձնում է Իվան որդուն, որին հետագայում կարող է փոխարինել նրա միակ 

տղան' Ռոմանր:

Այս տոհմի «Սուրբ օջախր» զբաղեցնում է Իվան Խուդաբաշեւի միհարկանի, բարե

կարգ տան հյուրասենյակի հյուսիս-արեւմտյան անկյունր: Վերնամասում' առաստաղից 

ներքեւ, եռանիստ, ուռուցիկ հիմքի կողերին կան մանրանկար սրբապատկերներ, որոնցից 

ներքեւ' ճիշտ պատի անկյունում, Հիսուսի խաչելության թեւաբաց, փայտե քանդակն է: Այս 

համադրությունր սովորաբար ծածկված է լինում վարագույրով եւ բացվում է րնտանիքի 

անդամների աղոթքի կամ հաճախորդի համար ծիսակարգ կատարելու րնթացքում: Սրբա

պատկերներից ներքեւ' հատակից վաթսուն սանտիմետր բարձրության փայտե ոչ մեծ սե

ղանի վրա, հաջորդ ծիսակարգի համար միշտ պատրաստ ամփոփված են լինում «Սուրբ 

օջախի» ծիսական պարագաներր' մարդկանց անբուժելի ցավերից ազատելու զորությամբ 

օժտված սուրբ գիրքր3, թասաձեւ մոմակալր, մոմերր, ջրի բաժակր, դեղագործի գդալիկր, 

պնակր եւ թ ո ւթ խ ո ւն ի 4 կարմրադարչնագույն փոշի պարունակող, կարմիր կտորից կարվ

ա ծ տոպրակր:

Հոգեւոր կարիքի դեպքում ոչ Խուդաբաշյան տոհմի անդամ համագյուղացին պարտ

ավոր է իր այցի մտադրության մասին նախապես հայտնել «օջա խ ի» տիրոջր, որպեսզի նա 

կարգավորի ժամանակացույցդ Չէ± որ նույն օրր կարող են լինել «Սուրբ օջախին» այց կատ

արել ցանկացող ա յլ անձինք: Պայմանավորված օրր, իսկ դա սովորաբար լինում է շաբաթ 

եւ կիրակի, կամ հայոց եկեղեցու տաղավար տոներին, նշված ժամին մենակ կամ րնտան

իքի անդամների հետ գալիս է անոթի հավատացյալդ ողջագուրվում «օջա խ ի» տերերի հետ 

եւ, դառնալով դեպի սրբապատկերներր' բազմակի խոնարհումներով եւ խաչակնքելով լուռ 

աղոթում: Ապա պատմում է իրեն կամ հարազատին պատահած ցավերի մասին, որոնք սով

որաբար լինում են հոգեկան հիվանդություններ, զորավոր սրբին խնդրում օգնել: «Սուրբ օջ

ախի» տերերր, իրենց օտարահունչ բարբառով կրկնելով «ղաբուլ օլսուն» (րնդունելի լինի) 

մաղթանքր, սենյակի կենտրոն են բերում ծիսական պարագաների սեղանդ

Կենտրոնում դրվում է մոմակալր, որի մեջ այցելուն վառում է մոտր դրված մոմերից 

մեկր: Սեղանի ձախ անկյունում դրվում է Սուրբ գիրքր, աջում' թութխունի տոպրակր, մոմ

3 Խուդաբաշյաններր չգիտեն, որ դա տպագիր հայերեն ժամագիրք է:
4 Հեղինակին անհնար եղավ պարզել թութխ ունի ծագումր կամ բաղադրությունդ

ակալից ձախ' բաժակր, որր կիսով չափ լցվում է խմելու ջրով: Բաժակից ձախ դրվում է 

գդալիկր, իսկ մոմակալից հետո' դատարկ պնակր: «Օ ջա խի» տերր բացում է տոպրակր, աջ 

ձեռքն է առնում գդալիկր եւ, ձախր դնելով Սուրբ գրքի վրա, երեք բաժին թութխունի փոշի է 

լցնում բաժակի մեջ եւ գդալով խառնում ջրին: Իսկ տան տիկինր, աղջիկր կամ հարսր երեք 

կտոր հաց են դնում մոմակալից աջ: Ապա այցելուն կամ այցելուներր, երեսներր խաչակնքել

ով եւ աղոթելով, ժամացույցի սլաքի հակառակ ուղղությամբ պտույտ են կատարում սեղանի 

շուրջ: Ավարտելուց հետո կանգ են առնում' երեսներր դեպի սրբապատկերներր, իսկ «օ ջ

ախի» տեր տղամարդր (նրա տղան, անգամ չափահաս տղա թոռր) ձախ ձեռքով վերցնել

ով թութխունախառր ջրի բաժակր, նրա պարունակությունից աջ ձեռքով բռնած գդալիկով, 

երեքական ումպ խմեցնում է այցելուին կամ այցելուներին: Ապա նա, «ղաբուլ օլսուն» (րնդ- 

ունելի լինի) բառերի կրկնությամբ երեք անգամ աջ ձեռքր երեսով եւ ափով հպում է թութխ

ունի տոպրակին, այնուհետեւ ափով' Սուրբ գրքին, ապա ա յդ ձեռքր երիցս հերթականությ

ամբ դնում հավատացյալի (հավատացյալների) գլխին, ձախ եւ աջ ուսերին: Վերջում մի 

պահ լռում եւ ապա բարձրաձայնում է «ղաբուլ օլսուն» բառերր: Հաճախ մուրազր կատարվ

ա ծ տեսնելու ակնկալիքով մատաղ է խոստանում սրբին: Դրանից հետո ուխտավորր բացում 

է իր բերած բոխչան եւ ծիսական սեղանի դեռ դատարկ պնակի մեջ շարում թխվածքներ եւ 

քաղցրեղեն, իսկ մոմակալից ձախ դնում ոչ մեծ փող, որով սովորաբար գնվում են մոմ եւ 

թութխունի փոշի: Որոշ գումար հավաքվելու դեպքում կարելի է «Սուրբ օջախի» համար գնել 

նոր սրբապատկեր, բայց րնտանիքն իրավունք չունի փողր ծախսել ա յլ նպատակով, որովհ

ետեւ դժբախտություն կպատահի5:

Երբ ավարտվում է բուն ծեսր, հյուրին (հյուրերին) «օջա խ ի» տերերր հրավիրում են 

ճաշի սեղանի շուրջ, մատուցում թեյ կամ սուրճ եւ վայելում բերված թխվածքր, զրուցում: 

Հրաժեշտից առաջ հյուրերր, երեսներր խաչակնքելով, նորից են աղոթում սրբապատ

կերների առաջ եւ հայտարարում, որ այս «օջա խ ի» սրբությունն իր զորությամբ անպայման 

կկատարի իրենց մուրազր, կազատի անբուժելի հիվանդությունից եւ րնտանիքին շենություն 

են ցանկանում: Իսկ տնեցիներր ջերմեռանդ պատասխանում են. «ղաբուլ օլսուն» (րնդունելի 

լինի ձեր աղոթքր): Անպայման ապաքինվելու նպատակով սովորաբար հավատացյալր այց 

է կատարում յոթ  «օջախների»: Երբեմն, հիվանդի այցի անհնարինության (ծանր հիվանդ 

լինելու, հեռվում գտնվելու) դեպքում հարազատր կամ բարեկամր «Սուրբ օջախի» ոտքն է 

բերում բացակայողի գլխարկր կամ գլխաշորր, կրծքին սեղմած մասնակցում ծեսին:

Նախկինում եդեսիացիներր «Սուրբ օջախներ» ունեցել են նաեւ գյուղից դուրս գտնվող 

իրենց այգիներում կամ տնամերձ հողամասերի ծայրին, որտեղ եղել է «սուրբ» զորությամբ 

օժտված ծառ, որի ճյուղերից ուխտավորներր կապել են իրենց շորերից' հավատալով, որ 

ծառին են թողնում իրենց տանջող ցավր: Նման «օջա խ » մեզ ուղեկցեց Սահակյան տոհմի 

պարմանուհիներից մեկր: Դա  գտնվում էր Ղուրա գետի աջ ափին: Աղջնակր փարթամ 

խոտերի մեջ գտավ մի փոքրիկ փոս եւ ասաց, որ դա է իրենց տոհմական «օջա խ ր»: Անցյալ

5 Իվան Խուդաբաշեւն այդ կապակցությամբ պատմեց հետեւյալր. «Հանգուցյալ մայրս մի անգամ «օջախի» 
փողից սխալմամբ ծախսել էր րնտանեկան կարիքների համար: Յոթ օր անց' հանկարծ ծնոտր ծռվեց: Ողջ գյուղն 
իմացավ, որ մեր «օջախր» խռովել ու պատժել է մորս: Մայրս գնաց գյուղի ուրիշ յոթ «օջախների» ոտքր, նրանց 
խնդրեց' միջնորդեն մեր սրբին, որ իրեն ների: Սա տեւեց ուղիղ երեք շաբաթ: Մորս ծնոտն ուղղվեց: Եւ այս ամենին 
վկա եղան մեր գյուղացիներր»:

ում «օջա խ ը» եղել է Սահակյանների խաղողի այգու կենտրոնում եւ կերտված է եղել հում 

աղյուսից, ունեցել է կլոր տեսք: Այգիները քանդելուց հետո շինությունն աստիճանաբար 

ավերվել եւ նրանից մնացել է մի փոսիկ, որին Սահակյաններն անպայման այցի են գալիս 

Զատկին, Վարդավառին եւ Սուրբ Խաչին, իսկ ա յլ օրերի' ըստ անհրաժեշտության, չնայած' 

տանն էլ ունեն գործող «սուրբ օջախ»:


